
Falënderime
Dëshirojmë të falënderojmë Sendrine Constant, Përfaqësuesen e Rajonit të Terre des hommes 
Shqipëri	&	Kosovë	dhe	Blerta	Spahiu,	Menaxhere	Programi	e	Tdh-së, për bashkëpunimin e  
veçantë,	kontributin	e	tyre	të	çmuar	gjatë	procesit	të	kryerjes	sëraportit	dhe	opinionin	e	tyre	
me vlerë për raportin.

Falënderimet	 tona	 shkojnë	 edhe	 për	 Thierry	 Agagliate,	 Menaxheri	 i	 Programit	 të	 Tdh-së 
dhe	 Anila	 Arapi,	 ish	 Drejtoreshë	 e	 CAAP-it,	 për	 disponueshmërinë	 dhe	 gatishmërinë	 që	
treguan	për	të	ndarë	eksperiencat	dhe	analizat	e	tyre,	duke	dhënë	pikëpamje	të	dobishme	për	
përqasjet	e	projektit,	strategjitë	dhe	zgjedhjet	e	bëra	në	fillim	të	Aktiviteteve të Gjenerimit të 
të Ardhurave në Shqipëri.

Jemi	veçanërisht	mirënjohës	të	gjitha	 familjeve	që	vizituam,	si	dhe	partnerëve	 lokal	të	Tdh-
së,	Romani	Baxt	dhe	Shoqatës së Qëndistareve për bujarinë që treguan duke ndarë me ne 
historitë	e	tyre	dhe	për	sinqeritetin	në	dhënien	e	informacionit.	Shpresojmë	që	ky	raport	t’i	
pasqyrojë	sa	më	mirë	ata.

Falënderime	speciale	shkojnë	dhe	për	ish	stafin	në	terren	të	Terre	des	hommes	për	mundësimin 
e	vizitave	në	terren	dhe	për	dhënien	e	opinioneve	të	tyre.

Akronime
Tdh   Terre des hommes

CAAP   Veprime të Përbashkëta kundër Varfërisë 

TACT	 	 Projekti	për	Masa	Transnacionale	kundër	Trafikimit	të	Fëmijëve	

IGA   Aktivitet e Gjenerimit të të Ardhurave 

EA  Shoqata e Qëndistareve 

RB	 	 Romani	Baxt

CCG  Grupi i Këshillimit të Komunitetit 

CPSN  Rrjeti i Sigurisë për Mbrojtjene Fëmijëve 

MoES   Ministria e Arsimit dhe Sporteve 

CSR   Përgjegjësia Sociale e Korporatës 

HH  Familjet 

VET  Arsimi dhe Trajnimi Profesional

**	 Shënim:	 emrat	 e	 përdorur	 në	 rastet	 e	 studimit	 janë	 ndryshuar	 për	 të	 garantuar	
konfidencialitetin	

Përmbledhje Ekzekutive 

Pjesa më e madhe e familjeve Rome dhe Egjiptiane në Shqipëri jetojnë në një varfëri të mjerë. 
Ata	jetojnë	kryesisht	larg	shoqërisë,	duke	lypur	ose	duke	gërmuar	plehrat.	Shtëpitë	e	tyre	nuk	
janë higjienike dhe janë të pasigurta (1 në 5 familje Rome jetojnë në kasolle)1. Kur sëmuren, 
kanë vështirësi të përballojnë trajtimin që i nevojitet. Fëmijët shpesh janë të uritur dhe duhet 
të	punojnë,	 të	 lypin	në	 rrugë	ose	 të	mbledhin	metale	dhe	 skrap	për	 të	ndihmuar	 sadopak	
familjet	e	tyre.	Pjesëmarrja	në	shkolla	është	tepër	e	ulët	–	e vajzave më e ulët se e djemve 
(54% e fëmijëve Romë në moshë për të ndjekur shkollën nuk kanë shkuar asnjëherë në shkollë, 
ndërsa	43%	të	moshës	15-16	janë	analfabetë)2. Duke mos qenë të arsimuar cikli i varfërisë dhe 
risku i diskriminimit kalon nga brezi në brez. Në fakt, për sa i përket varfërisë dhe përjashtimit 
social, pjesa më e madhe e Romëve dhe Egjiptiane në Shqipëri punojnë në punë që kërkojnë 
kualifikim	të	ulët në sektorin jo formal: 95.9% e të punësuarve Romë dhe 88.7% e Egjiptianëve 
nuk kanë kontrata punësimi3. Këto konstatime	alarmuese	kanë	bërë	që	Tdh-ja	dhe	të	tjerë	të	
investojnë	në	mbështetjen	e	zhvillimit	të	ndërhyrjeve	përmbrojtën e fëmijëve dhe në ngritjen 
e	një	sistemi	që	orienton	në	tërësi	nevojat	dhe	të	drejtat	e	këtyre	fëmijëve,	të cilët janë më 
tepër	të	riskuar	dhe	cenuar	nga	forma	të	ndryshme	shfrytëzimi.

1   Studim për Vlerësimin e Nevojave të Komuniteteve Rome dhe Egjiptiane në Shqipëri. Qendra për Studimet Ekonomike dhe Sociale. Shkurt 
2012. UNDP
2   Save the children Shqipëri. Gjendja e të Drejtave të Fëmijëve. Korrik 2013.http://resourcecentre.savethechildren.se/start/countries/
albania
3   Studim për Vlerësimin e Nevojave të Komuniteteve Rome dhe Egjiptiane në Shqipëri. Qendra për Studimet Ekonomike dhe Sociale. Shkurt 2012. 
UNDP

Nga viti 2006 deri më 2012, Terre des hommes (Tdh), në bashkëpunim me Veprime të 
Përbashkëta Kundër Varfërisë (CAAP), kanë zbatuar një program për të inkurajuar ‘Aktivitetet 
e Gjenerimit të	të	Ardhurave’	dhe	një	alternative	ekonomike	për	varfërinë	ekstreme	të	disa	
familjeve	të	cenueshme.	Tre	projekte	të	ndryshme	janë	iniciuar	nën		‘Aktivitetet	e	Gjenerimit 
të	të	Ardhurave’	-	IGA:

•	 Mikro-kredi	të	subvencionuara	për	familje	në	komunitete	të	margjinalizuara në të gjithë 
vendin për të mbështetur	vetë-sipërmarrjen

•	 Mbështetje e Shoqatës së Qëndistareve për nënat Rome dhe Egjiptiane	në	Korçë
•	 Mbështetje	e	biznesit	të	riciklimit	të	letrës	Romani	Baxt	në	Tiranë

Ky	program	u	projektua	të	ishte	‘për	t’i	nxjerr	nga	mjerimi	dhe	jo	për	t’i	shtyrë	drejt		tij’	dhe	
synonte	të	ofronte	një	alternativë	tjetër për punën me copa, e cila nuk garantonte siguri, ofronte 
pak	para,	dhe	fitim	jo	të	vazhdueshëm,	ndihmë	shtetërore,	ose	varësi	totale	nga	mbështetja	e	
donatorëve. Në thelb të objektivave të organizatave ishte besimi se duke garantuar të ardhura 
ekstra	dhe	duke	rritur	sigurinë	në	familje	do	të	sillte	përfitime	për	fëmijët:	para	për	të	blerë	
ushqim	dhe	medikamente	dhe	para	për	të	çliruar	fëmijët	nga	nevoja	për	të	siguruar	para.	Nëse	
një fëmijë duhet të punonte për të shtuar të ardhurat e familjes ose nëse paratë nuk mjaftonin 
që	ata	të	ndiqnin	shkollën,	atëherë	shkollimi	 i	 tyre	do	të	çalonte	madje	ndonjëherë	as	nuk	
do	të	fillonte,	dhe	fëmijët	janë	të	ekspozuar	ndaj	riskut	të	abuzimit	dhe	shfrytëzimit	dhe	të	
privuar	nga	të	drejtat	e	tyre	themelore.	Pa	arsim,	fëmijët	kanë	pak	shanse	për	të	garantuar	
punësimin që do ti jepte mundësinë të dilnin nga varfëria. Pa arsim ata mund të përjashtohen 
nga shoqëria ose të humbasin shansin për tu futur në rrjetin e sigurt që shoqëria ngre për 
personat më të cenuar.

Ky	 raport	 parashtron	 tre	 projektet	 që	 janë	 zbatuar	 nga	 Terre	 des	 hommes	 Shqipëri në 
bashkëpunim	me	CAAP-in	nën Aktivitetet e Gjenerimit të	të	Ardhurave’	-	IGA:	

•	 Mbështetje e Shoqatës së Qëndistareve për nënat Rome dhe Egjiptiane	në	Korçë
•	 Mbështetje	e	biznesit	të	riciklimit	të	letrës	Romani	Baxt	në	Tiranë
•	 Leksione	 për	 mikro-kreditë	 e	 subvencionuara	 për	 familjet	 në	 komunitete	 të	

margjinalizuara	 në	 të	 gjithë	 vendin	 për	 të	 mbështetur	 vetë-sipërmarrjen	 mund	 të	
gjenden	në	një	dokument	të	veçantë	(Mësime nga projekti mikro-kredi të subvencionuara 
për nxitjen e kujdesit ndaj fëmijëve dhe mbrojtjen në komunitete të margjinalizuara)

Një	vit	pas	përfundimit	të	Terre	des	hommes	dhe	mbështetjes	së	CAAP-it	për	këto	dy	projekte,	
Terre des hommes përgatiti një raport për periudhën Janar dhe Prill 2014, për të gjetur 
përgjigjen	e	dy	pyetjeve	kyçe	në	kontekstin	e	këtyre	projekteve	dhe	për	të	parë	nëse	modeli	
i	ofrimit	të	asistencës	të	sipërmarrjeve	sociale	mund	të	zbatohej	më	gjerësisht	në	ndërhyrjet	
për Mbrojtjen e Fëmijëve. Raporti gjithashtu analizoi qëndrueshmërinë	e	dy	sipërmarrjeve	të	
vogla sociale të mbështetura. Studiuesit biseduan me të gjitha palët e përfshira në projekte dhe 
përgatitën raportin në terren në Tiranë dhe Korçë.

Pyetjet	kyçe	të	përgjigjura	përfshinin:
1. A mundet që sipërmarrjet sociale të ofrojnë të ardhura më të qëndrueshme për familjet 

përfituese?
2. A mund të kontribuojnë sipërmarrjet sociale për	mbrojtjen	e	fëmijëve?

Sipërmarrjet sociale në lidhje me kontributin për mbrojtjen e fëmijëve

Mbi	të	gjitha,	ajo	që	mund	të	vlerësohet	si	tepër	pozitive	është	fuqizimi	dhe	statusi	i	nxitësve	

të	ndryshimit	që	kanë	arritur	të	dyja	organizatat	e	shoqërisë	civile,	duke	qenë	të	mbështetura	
për	të	kryer	aktivitete	të	sipërmarrjeve	sociale	dhe	për	të	avokuar të drejtat dhe mbrojtjen e 
fëmijëve. 

Shoqata e Qëndistareve në Korçë

Shoqata	e	Qëndistareve	është	themeluar	në	tremujorin	e	fundit	të	vitit	2006,	me	synimin	për	
të përfshirë nënat Rome dhe Egjiptiane në prodhimin e punimeve me dorë për të siguruar të 
ardhura	për	familjet	e	tyre.	U	ngrit	gjithashtu	një	komunitet	aktiv	me	gra	për	të	diskutuar	dhe	
për të vepruar në lidhje me çështjet	për	mbrojtjen	e	fëmijëve.		

Raporti arriti në përfundimin se: 
•	 Gjatë zbatimit të projektit u krijuan vende pune me kohë të pjesshme për disa nga gratë 

më të varfra dhe të margjinalizuara Rome dhe Egjiptiane, duke mbledhur të ardhura të 
krahasueshme	me	 pagat	 e	 punonjësve	me	 kualifikim	 të	 ulët	 në	 Shqipëri.	 Këto	 punë	 u	
konsideruan	nga	gratë	si	më	dinjitoze	krahasuar	me	aktivitetet	e	tyre	të	mëparshme	të	
pasigurta,	të	tilla	si	lypja.	

•	 Sipas grave të punuarit jashtë shtëpive dhe të qenit pjesë e një shoqate përmirësoi 
marrëdhënien	e	tyre	sociale	si	dhe	zhvilloji	njohuritë	e	tyre	për	shëndetin,	arsimin	dhe	
marrëdhëniet familjare. Ato ndien më tepër besim në vetvete kur diskutonin për nevojat 
e	komunitetit	për	shkollën	dhe	infrastrukturën	dhe	ngritja	e	këtyre	çështjeve	me	bashkinë	
dhe forumet publike.

•	 Rritja	e	të	ardhurave	u	raportua	se	çoi	në	kushte	më	të	mira	jetese	për	fëmijët	e	grave,	
duke marr më tepër pjesë në shkolla gjatë vitit akademik dhe nëaktivitetet e organizuara 
në verë.

•	 Mbështetja	 e	CAAP-it	 dhe	 Tdh-së	 ishte	 pikë	 kyçe	 në	mbështetjen	 e	 Shoqatës	 duke	 e	
renditur	me	organizatat	private,	publike	dhe	ndërkombëtare.	Bashkia	e	Korçës	siguroi	pa	
pagesë	ambiente	në	një	ndërtesë	historike	që	është	pjesë	e	trashëgimisë	së	qytetit	dhe	
mund të ofrojë avantazh biznesi për Shoqatën e Qëndistareve.

•	 Kriza ekonomike e Greqisë pati një ndikim të madh në kërkesat e tregut për produktet 
e	punuara	me	dorë	në	Shoqatën	e	Qëndistareve.	Klientët,	kompanitë	e	modës	u	mbyllën	
dhe kështu që blerësit grek u zhdukën, duke e lënë Shoqatën në vështirësi për të qëndruar 
hapur. 

Në	vitin	2013,	shoqata	po	shkonte	drejt	dy	drejtimeve,	duke	u	përpjekur	të	balanconte	veten	
e saj midis aktiviteteve sociale dhe të avokacisë dhe aktivitetit tregtar. E para po e rimerr 
veten	më	shpejt	se	e	dyta.	Kjo	po	vazhdon	ende	edhe	pasi	përfundoji	projekti	i	Tdh-së	dhe	
CAAP-it.		Me	kalimin	e	kohës,	fuqia	e	avokacisë	dhe	përfaqësimet	e	tyre	në	nivele	lokale	dhe	
rajonale	u	bë	e	rëndësishme.	Kjo	është	një	arritje	e	konsiderueshme	për	menaxhimin	dhe	
anëtarësinë e Shoqatës së Qëndistareve. Vlen gjithashtu për tu përmendur se në një mjedis të 
vështirë	për	mbledhjen	e	fondeve	për	OJQ-të	dhe	bizneset	sociale,	Shoqata	e	Qëndistareve	
arriti të siguronte disa grante të vegjël duke i mundësuar individëve të vazhdonin të prodhonin 
dhe	shisnin	punimet	e	 tyre.	Ashtu	 si	pjesa	më	e	madhe	e	bizneseve,	edhe	për	Shoqatën	e	
Qëndistareve tani është koha për të krijuar një imazh të ri dhe duke e paraqitur veten me 
dizenjo	të	reja	dhe	me	një	orientim	marketingu	që	nxjerr	në	pah	rrënjët	e	saj	sociale.			

Riciklimi i Letrës - Romani Baxt

Projekti	i	riciklimit	të	letrës	filloji	në	vitin	2008	me	një	OJQ	lokale	Rome.	Tdh-ja	dhe	CAAP-i	

mbështetën	Romani	Baxt	në	ngritjen	e	një	skuadre	grumbullimi	letre,	duke	marr	me	qira	një	
magazinë	dhe	duke	ngritur	pikat	e	grumbullimit.	Ato	siguruan	gjithashtu	një	makineri	shtypjeje/	
presuese dhe një kamion për të ndihmuar profesionalizmin e biznesit.

Biznesi	 i	 riciklimit	 të	 letrës	 gjeneron	 të	 ardhurat	 që	 përdoren	 për	 të	 financuar	 pjesërisht	
një kopsht Romë dhe kampe verore për fëmijët Romë. Gjithashtu ofron punë për Romët 
me	kualifikim	të	ulët.	Së	fundi,	nuk	duhet	harruar	kontributi	madh	që	jep	në	menaxhimin	e	
mbetjeve nëpërmjet riciklimit. 

Raportit arriti në përfundimet si më poshtë: 
•	 Biznesi	ka	mbajtur	veten	e	vet	që	kur	përfundoi	financimi	i	Tdh-së	në	vitin	2012,	megjithëse	

xhiroja	vjetore	është	modeste.	Ka	zgjeruar	dhe	shumëfishuar	klientelën	e	vet/	burimet	e	
furnizimit nga 10 klientë në vitin 2009 në 50 në vitin 2014. 

•	 Aktiviteti	i	riciklimit	i	siguron	punë	katër	kryefamiljarëve	të	komunitetit	Romë	në	zonën	e	
Kinostudios në Tiranë (një nga lagjet më të varfra). Paga mujore prej 15,000 ALL në muaj 
(150	USD)	është	burimi	kryesor	i	të	ardhurave	në	familjet	e	tyre.	Megjithatë,	aktualisht	
Romani	 Baxt	 nuk	 është	 në	 gjendje	 të	 mbulojë	 sigurimet	 sociale	 dhe	 shoqërore	 për	
punonjësit e saj.

•	 Fondet e biznesit të riciklimit shkojnë për kampin veror të fëmijëve Romë, ngrohjen dhe 
ushqimin	për	kopshtin	Romë,	i	cili	çdo	vit	ndihmon	njëzetë	e	pesë	fëmijët	e	moshës	nga	3	
në	5	vjeç	të	përgatiten	për	tu	futur	në	shkollat	e	përgjithshme.

•	 Projekti	i	riciklimit	ka	rritur	shkallën	e	njohjes	së	Romani	Baxt	nga	komunitetin	e	donatorëve	
dhe i ka dhënë mundësi organizatës të ndërtojë një rrjet dhe të paraqes propozime për 
aktivitete	të	tjera	sociale	që	të	përfitojnë	fëmijët	Romë.	Romani	Baxt	është	bërë	anëtare	e	
koalicionit	të	organizatave	të	të	drejtave	të	fëmijëve,	BKTF	–	dhe	është	pjesë	e	një	lëvizjeje	
që	shkon	përtej	çështjeve	të	Romëve,	kjo	përforcon	aftësinë	e	tyre	të	avokacisë.	

Duke	pasur	fonde	të	kufizuara,	ka	qenë	e	vështirë	që	projekti	të	përshkallëzohet	në	një		biznes	
të	maturuar	 riciklimi.	 Shumëllojshmëria	 e	materialeve	 të	 tjera,	 përveç	 letrës	 do	 të	 kishte	
nevojë për investime të reja dhe një hapësirë tjetër. Megjithatë, paratë që gjeneron aktiviteti 
i	riciklimit	padyshim	që	përdoren	për	një	qëllim	të	mirë,	biznesi	e	ka	tejkaluar	veten	dhe	ka	
nevojë për investime të tjera.

Në	të	dyja	rastet,	megjithëse	dy	sipërmarrjet	e	vogla	vazhdojnë	aktivitetin	dhe	është	mëse	
e	dukshme	influenca	e	tyre	në	mbrojtjen	e	fëmijëve,	rezulton	se	do	të	ishte	e	nevojshme	një	
mbështetje	afatgjate	për	të	garantuar	qëndrueshmërinë	e	plotë	të	bizneseve	të	tyre.

Objektivi i Raportit
Qëllimi i Raportit
Raporti	u	krye	të	vlerësonte	rezultatet	e	llojeve	të	ndryshme	të	Aktiviteteve	të	Gjenerimit	të	
të	Ardhurave	në	dy	aspekte:
•	 Gjenerimin	e	të	ardhurave	të	qëndrueshme	–	a	çoi	IGA	në	të	ardhura	të	qëndrueshme?	
•	 Mbrojtja	e	fëmijëve	–	a	kontribuoi	IGA	në	mbrojtjen	e	fëmijëve?

Duke	u	bazuar	në	këto	dy	pika,	raporti	identifikon	faktorët	dhe	sfidat	kyçe	të	suksesit	dhe	ofron	
udhëzime	për	mjetet	e	gjenerimit	të	të	ardhurave	si	një	mënyrë	për	të	përmirësuar	mbrojtjen	
e	 fëmijëve.	Kështu,	Tdh	Shqipëri	mund	të	 identifikojë	zona	të	ardhshme	për	ndërhyrje	dhe	
përfshirje përgjenerimin e ardhurave për familjet e cenueshme.

Vendndodhjet –	raportit	u	krye	në	dy	vendndodhje	që	bënin	pjesë	në	projekt:	
•	 Tiranë:	 për	 Punimet	 e	 Riciklimit	 Romani	 Baxt	 vizita	 u	 bë	 në	 qendrën	 e	 riciklimit	 dhe	

kopshtin	 në	Njësinë	Administrative	Nr.	 4,	 Tiranë.	 Intervistat	 gjysmë	 të	 strukturuara	 u	
kryen	me	Kryetarin	e	Shoqatës,	si	dhe	me	një	grup	diskutimi	me	punonjësit.

•	 Korçë:	me	Shoqatën	e	Qëndistareve.	Vizita	përfshiu	një	grup	të	vogël	takimi,	një	intervistë	
me	Kryetarin	e	Shoqatës	së	Qëndistareve		dhe	një	vizitë	në	ambientet	e	Shoqatës,	ku	u	
ekspozuan disa modele të punimeve me dorë.

Metodologjia dhe Kufizimet
Metodologjia përfshiu mjete/metoda për të garantuar pjesëmarrjen e plotë në proces të 
përfituesve,	palëve	 të	 interesuara,	 stafit	 të	menaxhimit	 të	CAAP-it	dhe	Tdh-së.	Raportit	u	
përgatit në bashkëpunim të ngushtë me Terre des hommes Shqipëri dhe CAAP (Veprime të 
Përbashkëta kundër Varfërisë).

Mjetet
Analiza e materialeve –	Përfshiu	një	raport	të	dokumenteve	përkatës	të	paraqitur	nga	Tdh-
ja	dhe	CAAP-i	në	fillim	të	raportimit.	Gjatë	raportimit	u	rishikuan	dhe	dokumente	të	tjerë	të	
nevojshëm. 0

Mbledhjet/Intervistat/Grupet e Fokusit me grupet kyçe të interesit – grupet e 
interesit	u	morën	në	intervistë	bazuar	në	intervista/mbledhje	individuale,	gjysmë	të	strukturuara	
si dhe nëpërmjet teknikave për grupet e fokusit bazuar në udhëzuesin e diskutimit. Kur nuk 
ishte	i	mundur	takimi	me	personin,	opinioni	u	mor	nëpërmjet	telekonferencave	dhe	e-mail-it.	
Një	listë	e	grupeve	të	interesit	është	pasqyruar	në	Aneksin	1,	Tabela	2.

Udhëzuesi i Diskutimeve –	intervistat	gjysmë	të	strukturuara	dhe	udhëzimet	e	diskutimit	u	
përgatitën	për	të	marr	informacion	nga	grupet	e	interesit.	Përdorimi	kryesor	i	këtyre	mjeteve	



11

Mbështetja e Sipërmarrjeve Sociale në Shqipëri për një Mbrojtje sa më të Mirë të Fëmijëve

ishte të drejtonte raportin nëpërmjet intervistave të balancuara dhe paanshme. 

Vizitat në Terren – Vizitat në Terren u organizuan në të gjitha vendndodhjet e projektit IGA 
dhe	ndihmuan	në	garantimin	e	pjesëmarrjes	së	përfituesve,	individëve,	meshkujve	dhe	grave,	
familjeve dhe organizatave të përfshira në procesin e raportit. 

Metoda pjesëmarrjeje u përdoren gjatë raportit në terren, duke përshirë: 
•	 Intervista	gjysmë	të	strukturuara	me	përfituesit	–	kjo	konsistoi	në	mbledhjet	individuale	

dhe	diskutimet	e	bazuara	në	familje	me	pyetje	kyçe	me	zhvillim.
•	 Rastet e studimit –	konsistoi	në	mbledhjen	e	informacionit	duke	biseduar	me	përfituesit	

për	fushat	kyçe	të	interesit	(interesi	njerëzor	si	dhe	informacioni	i	bazuar	në	fakte)	dhe	me	
vëzhgime.	Kur	ishte	e	përshtatshme,	fëmijëve	iu	bënë	disa	pyetje,	veçanërisht	në	lidhje	me	
pjesëmarrjen në shkollë.  

•	 Diskutimet e grupit të fokusit, të bazuara në një udhëzues diskutimi me anëtarët e Shoqatës 
së	Qëndistareve	dhe	me	punonjësit	e	Romani	Baxt.	

•	 Fotografitë	dhe	regjistrimet	audio	u	përdoren	për	pyetjet	kyçe,	kur	ishte	e	mundur	dhe	
pasi	ishte	rënë	dakord	me	përfituesit.

Raportimi –	Gjatë	hartimit	të	raportit,	vëmendje	e	veçantë	iu	dha	dokumentimit	të	ndikimit	
të	IGA-s,	si	në	lidhje	me	të	ardhurat	dhe	për	jetesën	po	ashtu	dhe	për	mbrojtjen	e	fëmijëve.	
Qëllimi ishte, brenda mundësive, të dokumentoheshin dhe të vihej në dukje përvoja pozitive 
në	jetën	e	përfituesve.	Një	draft-raport	iu	dërgua	dhe	Grupit	të	Referencës	për	të	pasur	të	
dhëna	dhe	opinionet	e	tyre.	Finalizimi	i	raportit	përfshiu	opinionet	përkatëse	të	zbatuesve.

Grupi i Referencës
Grupi	i	referencës	për	këtë	raportit	përfshin:	Sendrine	Constant,	Përfaqësuese	e	Tdh-së	për	
Shqipërinë;	Blerta	Spahiu,	Menaxherja	e	Programit	Tdh-së,	Iva	Sinani,	Menaxherja	e	Programit,	
CAAP. Grupi pati një rol në të gjitha fazat e raportit duke përfshirë:

•	 Identifikimin	 e	 nevojave	 për	 informacion,	 përcaktimin	 e	 objektivave	 dhe	 shtrirjes	 së	
qëllimit të raportit; 

•	 Sigurimin	e	 të	dhënave	në	dokumentet	e	planifikimit,	 (Plani	 i	 Punës	dhe	komunikimi,	
metodologjia, udhëzuesi i diskutimit);

•	 Lehtësimin e pjesëmarrjes të personave të përfshirë në raport;
•	 Lehtësimin për të pasur akses në të gjithë informacionin dhe dokumentacionin përkatës 

si	dhe	aktorët	kyç	dhe	informatorët	që	duhet	të	merrnin	pjesë	në	intervista,	grupet	e	
fokusit ose metoda të tjera të mbledhjes së informacionit;

•	 Monitorimin e cilësisë së procesit, dokumentet dhe raporti që gjenerohet, për ti pasuruar 
këto	me	të	dhënat	e	tyre	dhe	për	të	garantuar	që	ato	adresojnë	nevojat	për	informacion;		

•	 Shpërndarjen	e	rezultateve	të	vlerësimit,	në	veçanti	midis	organizatave	dhe	entiteteve	
brenda grupeve të interesit.

Kufizimet Kyçe
Rezultati	i	raportit	do	të	kryhet	pasi	të	kalojë	një	vit	nga	përfundimi	i	projekteve.	Gjatë	kësaj	
periudhe,	ka	ndryshuar	konteksti	i	jashtëm	dhe	gjendja	e	familjeve	të	synuara	dhe	organizatave.	
Rrjedhimisht rezultatet e raportit nuk do të konsiderohen si një vlerësim në kohë reale por një 

raport	me	efekte	afat-gjate	të	projektit	për	ekonomitë	e	familjeve	dhe	mbrojtjes	së	fëmijëve,	
veçanërisht	pjesëmarrja	në	shkolla.	Gjithashtu,	orientohet	në	ndikimin	afat-gjatë	të	projektit	
në	aktivitetet	ekonomike	dhe	aspektet	e	organizative	të	dy	OJQ-ve	lokale,	të	synuara.

Në	 kohën	 e	 raportit	 nuk	 ishte	 e	 disponueshme	 një	 bazë	 të	 dhënash	 kryesore.	Kjo	 do	 të	
siguronte një bazë të mirë për analiza krahasuese dhe nënkupton se disa nga rezultatet dhe 
përfundimet janë bazuar në mendimet e personave që janë përgjigjur dhe mungojnë disa 
statistika	 të	 nevojshme.	 Koha	 e	 disponueshmë	 për	 raportin	 ishte	 e	 kufizuar	 për	 të	 lejuar	
analiza	të	përgjithshme	për	çdo	aspekt	të	zbatimit	të	IGA.	

Prezantimi i Ndërhyrjeve -
Zbatimi i Tyre dhe 
Konkluzionet Kryesore
Shoqata e Qëndistareve për të Mbështetur Gratë e 
Privuara
Shoqata e Qëndistareve (ShQ) është themeluar për të siguruar një zgjidhje modeste të 
punësimit	 alternativë	për	nënat	Rome	në	qytetin	e	Korçës,	duke	 i	dhënë	atyre	mundësinë	
të përdorin mjeshtërinë tradicionale për të krijuar burime të qëndrueshme të ardhurash. 
Fuqizimi	 ekonomik	 nëpërmjet	 punimeve	 me	 dorë	 synon:	 të	 kontribuojë	 në	 rritjen	 e	 të	
ardhurave	familjare,	të	vërë	në	dukje	kontributin	e	grave		dhe	të	fuqizojë	rolin	e	tyre	si	nëna	
dhe	mbrojtëse	të	fëmijëve	të	tyre.	Që	prej	themelit	të	saj	në	vitin	2006,	qëllimi	i	ShQ-së	ka	
qenë	që	përveç	prodhimit	të	punimeve	me	dorë,	do	ti	ofronte	nënave	Rome	një	 forum	ku	
ato	mund	të	diskutonin	çështjet	për	mbrojtjen	e	fëmijëve.	Kur	u	themelua	në	fillim	Shoqata	
kishte	një	qëllim	të	dyfishtë:	ti	jepte	grave		mundësinë	për	të	prodhuar	punime	me	dorë	dhe	
për	të	gjeneruar	të	ardhura	modeste	për	familjet	e	tyre	dhe	për	të	ngritur	një	grup	komuniteti	
aktiv	grash	që	mund	të	shërbenin	si	një	grup	fokusi	për	të	diskutuar	çështje	për	mbrojtjen	e	
fëmijëve.  

Projekti	mbështeti	anëtaret	e	Shoqatës	së	Qëndistareve	për	të	modeluar,	prodhuar,	nxjerr	
në treg dhe shitur punimet me dorë në Shqipëri dhe jashtë vendit, dhe paratë e gjeneruara 
do të përdoreshin për të siguruar një edukim më të mirë, ushqim dhe strehë për fëmijët e 
tyre	dhe	për	të	krijuar	jetë	më	të	mira	për	veten	dhe	familjet	e	tyre.	Midis	ose	gjatë	aktivitetit	
të biznesit, anëtaret kanë funksionuar gjithashtu si një grup mbështetës; për të diskutuar 
problemet	ditore	dhe	çështje	për	mbrojtjen	e	fëmijëve	të	tilla	si	kujdesi	ndaj	fëmijëve,	shkollimi,	
higjiena dhe mbrojtja ndaj HIV/AIDS.  

Pjesa më e madhe e anëtareve të Shoqatës vijnë nga komunitetet ku operon Terre des 
hommes,	kryesisht	nga	familje	që	kanë	përqindje	të	lartë	të	fëmijëve	që	braktisin	shkollën	ose	
bëjnë	punë	në	rrugë.	Sot,	Shoqata	përbëhet	nga	15	gra	(dhe	disa	janë	vajzat	e	tyre),	të	cilat	janë	
në një situatë të ngjashme të varfërisë familjare dhe nuk kanë burime të tjera për të siguruar 
ushqim	dhe	strehim	më	të	mirë	për	fëmijët	e	tyre.

Kur	u	krijua	në	fillim,	pjesa	më	e	madhe	e	grave		ishin	pak	ose	aspak	të	shkolluara.	Nëpërmjet	
trajnimeve,	tani	ato	kanë	thelluar	njohuritë	e	tyre	(për	prodhimet	e	zejtarisë	dhe	mbrojtjes	së	
fëmijëve) dhe zbuluan talente që nuk e dinin se i kishin.

Gjatë projektit, gratë punuan në ambientet e siguruara pa pagesë 
nga	bashkia	e	Korçës.	Stafi	i	CAAP-it	dhe	Tdh-së	kanë	bashkëpunuar	
me autoritetet lokale për vite me radhë dhe marrëdhëniet e mira 
ndihmuan	në	sigurimin	e	vendit.	Ambientet	e	reja	të	ShQ-së	ndodhen	
në	qendrën	e	qytetit,	duke	mundësuar	hyrjen	dhe	për	gratë	e	tjera	
që duan të përfshihen, si dhe për tu gjetur lehtësisht nga klientët. 

Dizajni i Produktit –	Për	vite	me	radhë,	CAAP-i	ka	bashkëpunuar	
me Vullnetarët e Korpusit të Paqes në të gjithë Shqipërinë. Gjatë 
këtij	projekti,	një	Vullnetar	i	Korpusit	të	Paqes	i	vendosur	në	Korçë		
mbështeti	 ShQ-në	 të	 përmirësonte	dizajnin	 e	 produktit.	Vullnetari	 orientoi	organizatën	 të	
dizenjonte produkte të kërkuara nga tregu, që do të ishin më tërheqëse për një shkallë të 
gjerë blerësish. 

Marketingu dhe Shitjet – CAAP-i	ka	mbështetur	
Shoqatën	 duke	 trajnuar	menaxherin,	 anëtarët	 dhe	
personin e shitjeve në lidhje me shitjet dhe aftësitë 
negociuese dhe ka dhënë ide se si të përhapet dhe 
të	prodhojë	produkte	që	janë	për	sektorë	specifikë	
tregu	 (psh.	 turizmi).	 Foto	 nga	 produktet	 e	 ShQ-
së	 janë	 reklamuar	 në	 faqen	 e	 internetit	 të	CAAP-
it,	 që	përditësohet	 çdo	6	muaj.	 Stafi	 i	CAAP-it	 ka	
ndihmuar gjithashtu Shoqatën të marr pjesë në 
panairet rajonale, duke lidhur kontrata të reja për 
shitjen e produkteve dhe gjetjen e klientëve të rinj.

Menaxhimi i Biznesit dhe Financiar –	 Stafi	
i	 CAAP-it	 ka	 bashkëpunuar	 me	 Shoqatën	 për	
buxhetin,	 marketingun	 dhe	 shitjet,	 në	 mënyrë	
qëpjesëtaret të shpenzojnë sa më pak kohë në 
administrim dhe më tepër kohë në mbledhjen e 
të	 ardhurave.	 CAAP-i	 ka	 vazhduar	 ti	 ofrojë	 ShQ-
së ndihmën e vet për mbledhjen e fondeve. Në 
lidhje	me	këtë,	 stafi	 i	CAAP-it	 ka	bërë	propozime	
me	shkrim,	ka	punuar	për	të	rritur	njohjen	e	ShQ-
së dhe për të zgjeruar kontaktet e saj. Anëtarët e 
shoqatës kanë marrë trajnime biznesi bazë, ndërsa 
menaxherja	e	organizatës	ka	marr	pjesë	në	trajnime	
që	 kanë	 synuar	 në	 rritjen	 e	 aftësive	 të	 saj	 si	 lider	
dhe	si	menaxhere.	Nëpërmjet	këtyre	seksioneve	të	
trajnimit,	anëtaret	e	Shoqatës	së	Qëndistareve	kanë	fituar	njohuri	në	teknikat	e	marketingut	
dhe	shitjes	dhe	në	menaxhimin	financiar.	

Monitorimi –	ShQ-ja	i	dërgonte	raporte	mujore	CAAP-it	që	tregonin	sasinë	e	të	ardhurave	
të	gjeneruara	për	çdo	pjesëtar	individual	të	shoqatës.	Ky	raport	nuk	është	kryer	rregullisht,	
megjithatë		CAAP-i	ka	kryer	vizita	në	terren	çdo	dy	muaj,	për	të	folur	me	anëtaret	e	Shoqatës	
dhe	për	të	monitoruar	çdo	progres	dhe	ndryshim	për	familjet	dhe	fëmijët	e	tyre.	

Shoqata e Qëndistareve - Konkluzionet Kryesore
Duke	filluar	nga	viti	2006	deri	në	fund	të	vitit	2010,	Shoqata	e	Qëndistareve	ka	ecur	mirë.	
Ka ofruar punë me kohë të pjesshme dhe të ardhura për anëtaret e shoqatës, me efektin e 
synuar	zinxhir	në	mirëqenien	e	familjeve	dhe	fëmijëve	të	tyre.	Gjatë	zbatimit	të	projektit,	u	
krijuan vende pune me kohë të pjesshme për disa nga gratë më të varfra dhe të margjinalizuara 
Rome dhe Egjiptiane. Kjo ishte një punë më dinjitoze për gratë, të cilat më përpara ishin të 
angazhuara në aktivitete të pasigurta. Të ardhurat për punën me kohë të pjesshme (rreth 4 
orë	në	ditë),	shkojnë	nga	6000	në	12	000	ALL/muaj	(60	–	120	USD).	Megjithëse	modeste,	këto	
të	ardhura	 janë	të	krahasueshme	me	pagat	e	punonjësve	me	kualifikim	të	ulët	në	Shqipëri.	
Numri i grave në aktivitetin e Qëndistareve  u rrit nga 7 në 15. Të gjitha zhvilluan aftësi teknike 
në punimin me shtiza, qëndistarinë dhe zejtarinë.  

Duke	punuar	jashtë	shtëpive	të	tyre	dhe	duke	u	bërë	pjesë	e	shoqatës	solli	një	ndryshim	të	
madh në jetët e grave. Ato kishin një vend ku të takoheshin dhe të kishin marrëdhënie me gra 
të	tjera	që	mendonin	njësoj,	një	vend	ku	të	ndanin	me	njëra	tjetrën	çështje	që	i	shqetësonin	
dhe	të	përmirësonin	njohuritë	e	tyre	për	shëndetin,	shkollimin	e	fëmijëve,	marrëdhëniet	me	
familjarët,	etj.	Ato	fituan	konfidencën	për	të	diskutuar	nevojat	e	komunitetit	për	shkolla	dhe	
një	infrastrukturë	më	të	mirë,	çështje	që	Shoqata	do	ti	ngrinte	pranë	bashkisë	dhe	forumeve	
të	ndryshme.

Mbështetja	e	CAAP-it	gjatë	projektit	është	parë	si	e	rëndësishme	në	formimin	e	lidhjeve,	të	
asaj	që	do	të	bëhej	tregu	i	tyre	dhe	në	promovimin	e	shoqatës	duke	e	renditur	ndërorganizatat	
private, publike dhe ndërkombëtare. Zhvilluan marrëdhënie me institucionet lokale, me aktorët 
e	tregut	dhe	komunitetet.	Bashkia	e	Korçës	ofroi	pa	pagesë	ambiente	në	përdorim,	në	rrugën	
e	këmbësorëve	në	qendër	të	qytetit,	brenda	një	ndërtesë	trashëgimore.		

Gjatë	zbatimit	të	projektit	u	vunë	re	ndryshime	në	gjendjen	e	 fëmijëve,	kushte	më	të	mira	
jetese	në	familjet	e	tyre,	që	rezultojnë	nga	ndihma	ekonomike	e	mamave	të	tyre	dhe	ndjekja	e	

Rezultatet më të Rëndësishme

Përveç gjenerimit të të ardhurave, qëllimi i Shoqatës është zgjeruar përtej aktiviteteve të 
Qëndistareve. Pas më shumë se 7 vjetësh pas themelimit,  Shoqata e Qëndistareve është 
e angazhuar në çështje që prekin gratë, fëmijët dhe komunitetet Rome dhe Egjiptiane dhe 
veprime që nxjerrin në pah çështjet që përballen disa nga grupet dhe komunitetet më të 
cenueshme. 

Është bërë zëri i grave Rome dhe Egjiptiane në rajonin e Korçës dhe në OJQ-të lokale. Megjithatë, 
aktiviteti ekonomik i Shoqatës ndeshi sfida të mëdha dhe pengesa, vetë Shoqata vazhdoi dhe pas 
përfundimit të projekti të Tdh-së dhe CAAP-it. Me kalimin e viteve janë fuqizuar vazhdimisht, 
veçanërisht avokacia e tyre dhe përfaqësimi në Organizatat Statistikore Qendrore në nivel 
rajonal. Pavarësisht vështirësive të veta, Shoqata vazhdon të ndihmojë gratë të prodhojnë, duke i 
furnizuar ato me materiale të para dhe duke promovuar produktet e tyre edhe pas përfundimit 
të projektit, duke vazhduar kështu punën në një ambient të vështirë financimi për OJQ-të dhe 
biznesin social.

rregullt e shkollës gjatë vitit akademik dhe gjatë aktiviteteve verore.
Megjithatë,	që	prej	vitit	2010,	kriza	ekonomike	e	Greqisë	fqinje	filloji	të	ndikonte	në	ekonominë	
lokale	dhe	në	tregun	e	punës	së	Korçës,	për	shkak	të	lidhjeve	dhe	varësisë	në	investimet	greke.	
U	mbyllën	një	numër	i	konsiderueshëm	i	bizneseve	të	modës,	që	rezultuan	në	rënien	e	kërkesave	
për porositë e produkteve të furnizuara nga Shoqata e Qëndistareve. Gjithashtu ra numri i 
porosive nga tregtarët individual që shisnin në tregun grek. Situata ekonomike nënkuptonte 
gjithashtu se njerëzit kishin pak gjasa të blinin ose porosisnin produkte të punuara me dorë 
që kishin një vlerë të madhe; në rastet kur blinin shpenzonin më pak duke blerë produkte të 
prodhuara	me	makineri,	që	i	gjenin	lehtësisht	në	dyqanet	lokale.

Gjatë	kohëzgjatjes	së	projektit,	mbështetja	e	CAAP-it	ishte	thelbësore	për	të	krijuar	lidhje	me	
organizatat dhe institucionet që blinin vazhdimisht produktet e Shoqatës së Qëndistareve, por 
kur	përfundoi	projekti,	ky	rol	ndërmjetësimi	nuk	ishte	më	i	mundur.	Aktualisht,	aktivitetet	e	
tregtisë së anëtareve gra të Shoqatës së Qëndistareve realizohen nëpërmjet shitjeve individuale 
ose pjesëmarrjeve në panaire. Megjithatë, shitja në panaire nuk është zgjedhja më e mirë dhe 
nuk sjell të ardhura të mjaftueshme për gratë. 

Nën	efektet	 e	 këtyre	ndryshimeve	drastike	 të	 tregut	dhe	në	kontekstin	operues,	 për	 çdo	
aktivitet biznesi do të ishte e vështirë të mbijetonte, për më tepër për një sipërmarrje të vogël, 
të	re,	sociale	e	tillë	si	aktiviteti	 i	qëndistarisë.	Shoqata	ka	bërë	disa	shqyrtime	të	kufizuara	
të tregut por jo kërkime tregutë përgjithshme për produktet e qëndistarisë për shkak të 
mungesës së parave. Ato rezultuan t'i përkisnin tregut para krizës, bizneset e modës që ishin 
klientët	kryesor.	Ata	ndryshuan	në	mënyrë	të	shpejtë	kërkesat	për	Shoqatën	e	Qëndistareve		
për	të	rinovuar	biznesin	e	tyre	bazuar	në	një	kuptim	të	përgjithshëm	të	tregut,	duke	zhvilluar	
një	strategji	të	re	dhe	model	biznesi.	Aftësitë	e	kufizuara	teknike	dhe	mungesa	e	asistencës	
për	dizenjon	mund	të	ketë	qenë	një	faktor	kufizues	për	t̀ iu	përgjigjur	ndryshimeve	të	tregut.	

Shoqata	pati	burime	modeste	financiare,	me	fond	të	kufizuar	donacioni	dhe	kjo	vështirësoi	
punën	e	tyre	për	të	drejtuar	njëkohësisht	qëndistarinë,	aktivitet	sociale	dhe	të	avokacisë.	Duke	
qenë se orientimi i biznesit kishte më pak aftësi ripërtëritëse. 

Megjithatë, deri tani Shoqata ka arritur të jap grante të vegjël për të ndihmuar gratë të blejnë 
materiale të reja për të vazhduar prodhimin e qëndistarisënë shtëpi. Me kalimin e viteve është 
rritur interesi midis grave Rome dhe Egjiptiane. Fillimisht ishin 7 gra, tani anëtarësimi është 
rritur	në	15	qëndistare,	nga	ana	tjetër	në	mënyrë	paradoksale	tregu	për	këto	produkte	është	
zvogëluar  dukshëm. 

Rekomandimet për Shoqatën e Qëndistareve
Rinovim dhe përshtatje e aktivitetit të biznesit me tregun e ri. Do të ishte i nevojshëm një 
kërkim tregu, miratimi i realizueshmërisë së biznesit, i shoqëruar me një strategji të qartë 
biznesi, duke u përqendruar në a) zhvillimin e produktit, përfshirë dizenjon bashkëkohore, 
zhvillimin e standardeve të cilësisë që përmbushin kërkesat e tregut dhe një përpjekje për 
të parashikuar disa modele të reja në dizenjon e zejtarisë; b) zhvillim i një modeli biznesi të 
përshtatshëm për tregun e ri.

Ndryshime të Vogla për Përfitime të Shpejta mund të arrihen duke i shtuar procese të 
tjera të thjeshta, si psh. stampimi, lule aromatike të thata, prodhime sapuni dhe dekorime guri. 

Maksimizim i përdorimit të ambienteve të Shoqatës, që ndodhet në rrugën e këmbësorëve në 
qendrën	e	qytetit	në	një	ndërtesë	të	rëndësishme	që	është	pjesë	e	trashëgimisë	arkitekturore	
e	qytetit	dhe	që	përfshihet	në	guidat	e	udhëtimit	në	Korçë.	Ky	aset	mund	të	përdoret	për	të	
krijuar	një	‘vend	turistik’	në	Korçë,	ku	vizitorët	mund	ta	vizitojnë,	shohin	dhe	blejnë	produkte	
dhe gjithashtu të shohin dhe të bëjnë foto nga ballkoni të tërheqjeve turistike të tilla si 
Katedralja, ndërtesa përballë qendrës së Qëndistareve  që ka qenë shkolla e parë në Shqipëri, 
vila e Themistokli (shtëpia Themistokli Germenji) që është ngjitur, etj.  

Marketingu i shoqatës, produkteve të saj dhe funksionit social. Kjo mund të bëhet në 
bashkëpunim me organizata të tjera më të specializuara që mund të ofrojnë një mbështetje 
për	të	mirën	e	publikut	(pro-bono)	dhe	të	kujdeset	që	shoqëria	të	ketë	mundësi	të	maturohet.	
Është	shumë	e	rëndësishme	të	nxiten	donatorët	me	plane	të	mirë	hartuara	dhe	të	ndërtohet	
një	imazh	profesional	i	modës	që	pasqyron	vlerat	sociale	të	Shoqatës	dhe	të	jetë	tërheqës	për	
një grup klientësh potencial.

Biznesi i Riciklimit të Letrës 
për të Ndihmuar Kopshtin - 
Romani Baxt

Terre	des	hommes	ka	punuar	me	grupe	të	ndryshme	 interesi	për	të	 luftuar	trafikimin	dhe	
shfrytëzimin	e	fëmijëve.		Deri	në	vitin	2006,	Tdh-ja	nuk	bashkëpunoi	me	ndonjë	nga	organizatat	
Rome,	por	më	pas	Tdh-ja	vendosi	që	ishte	e	rëndësishme	të	bashkëpunonte		me	organizatat	
Rome,	edhe	nëse/kur	kapaciteti	do	të	ishte	i	kufizuar.	U	pa	që	kjo	ishte	e	rëndësishme	për	të	
fituar	besimin	dhe	ligjshmërinë	dhe	për	të	pasur	aprovimin.	Midis	këtyre	organizatave	ishte	
Romani	Baxt,	një	organizatë	lokale	Rome	që	punonte	për	t̀ iu	përgjigjur	nevojave	të	familjeve	
dhe fëmijëve Romë.

Tdh-ja	filloi	bashkëpunimin	me	Romani	Baxt,	me	organizatën	e	shkollave	verore	që	mendohej	
se	do	të	rriste	ndërgjegjësimin	për	rrezikun	e	trafikimit	njerëzor,	shfrytëzimin	dhe	lypjen	nga	
fëmijët,	veçanërisht	gjatë	periudhës	së	verës.	Gjatë	verës,	çdo	ditë	60	fëmijë	merrnin	pjesë	

në	këto	shkolla.	Përveç	argëtimit,	ofroheshin	dhe	shërbime	trajnimi	dhe	psikologjike,	ishin	të	
ftuar dhe përfaqësues të institucioneve, psh. policë jepnin informacion për të ndihmuar fëmijët 
e cenueshëm. 

Duke	punuar	me	organizatat	Rome,	Tdh-ja	ishte	e	hapur	të	mbështeste	atë	që	donatorët	e	
tjerë	nuk	e	bënin	dhe	ndihmoi	organizatën	të	mendonte	për	të	ardhmen	e	saj	financiare,	duke	
vënë	në	dukje	se	OJQ-të	lokale	kishin	më	pak	fonde	për	të	ofruar	dhe	burimet	kombëtare	
ofronin	pak	para.	Diskutimi	çoi	në	 idenë	që	Romani	Baxt	të	bëhej	grumbullues	profesional	
i	materialeve	të	riciklueshme.	Qëllimi	ishte	që	çdo	e	ardhur	e	gjeneruar	do	të	përdorej	për	
financimin	e	aktiviteteve	për	 fëmijët	Romë	dhe	shpenzimet	e	organizatës,	do	të	ndihmonin	
të	krijoheshin	vende	pune	për	njerëzit	e	komunitetit.	Tdh-ja	dhe	CAAP-i	përkrahën	idenë	e	
biznesit	dhe	e	ndihmuan	të	merrte	formë	por	ideja	e	biznesit	ishte	e	vetë	Baxt.

Qëllimi i iniciativës së riciklimit ishte të përkrahte jetesën e komunitetit Romë në zonën e 
Kinostudios	(Njësia	Administrative	Nr.	4,	Tiranë)	duke	mbështetur	Romani	Baxt	në	punën	e	
tij	për	të	nxitur	shkollimin	Romë,	duke	ofruar	aktivitete	për	fëmijët	Romë,	duke	krijuar	vende	
pune për Romët dhe përmirësimin e mjedisit duke ofruar një alternative për varësinë ndaj  
donatorit	për	dorëzimin	e	shërbimit	të	Romani	Baxt.

Fatkeqësisht numri i personave të angazhuar në biznesin socialishte më pak nga sa pritej. 
Arsyeja	kryesore	ishte	mungesa	e	pajisjeve	dhe	rregulloret	e	fundit	të	bashkisë	që	i	ndalonin	
individët të mblidhnin materialet e riciklueshme.

Biznesi i Riciklimit të Letrës 
i Romani Baxt -
Konkluzionet Kryesore

Mbështetja	e	Tdh-së	dhe		CAAP-it	për	aktivitetin	e	riciklimit	filloi	në	vitin	2008	dhe	vazhdoi	
deri	në	vitin	2012.	Kanë	kaluar	më	tepër	se	pesë	vjet	dhe	Romani	Baxt	ende	vazhdon	me	
aktivitetin e riciklimit. Ishte organizata e parë Rome që mori licencën e mjedisit. Biznesi është 
mbajtur	 vetë	 që	 pas	 përfundimit	 të	 financimit	 të	 Tdh-së,	megjithëse	me	 një	 xhiro	 vjetore	
modeste	(afërsisht	12	000	USD).	Gjatë	periudhës	pesë	vjeçare,	mbështetja	financiare	e	Tdh-
së për aktivitetet e riciklimit u ul gradualisht nga 75% në 50%, në 25% në vitin e fundit, derisa 
riciklimi	filloi	të	përballonte	aktivitetin	e	vet.	

Tdh-ja	mbuloi	shpenzimet	e	infrastrukturës	mekanike,	përfshirë	një	kamion	për	transport,	një	
makinë	presuese	dhe	qiranë	e	një	magazine;	ndërkohë	CAAP-i	ofroi	trajnimin	dhe	mbështetjen	
teknike. Kjo mbështetje ishte e rëndësishme për të fuqizuar organizatën në fusha të tilla 
si	 riciklimi,	mbajtjen	 e	 llogarive	 dhe	 komunikimi	me	partnerët	 e	 biznesit.	CAAP-i	 ndihmoi	
gjithashtu	në	krijimin	e	lidhjeve	me	blerësit	potencial,	të	tilla	si	zyra	administrative,	organizata	
të	huaja	dhe	shqiptare	dhe	biznese	private.	CAAP-i	asistoi	gjithashtu	RB-në	për	të	hartuar	
propozimin	për	këtë	projekt	që	çoi	në	investimin	e	parave	për	makinerinë	dhe	kamionin.	

Ajo është zgjeruar dhe ka larmishmëri të klientëve të saj, burimeve bazë/furnizimit nga 10 
klientë	në	vitin	2009	në	50	tashmë.	Duke	filluar	me	disa	shkolla	dhe	një	bankë	tregtare,	ata	
kaluan në Universitete, Organizata Ndërkombëtare, tregje me shumicë, ambasada dhe biznese 
të mëdha. Ata furnizojnë me letër të presuar të të gjitha llojeve Edipack, një sipërmarrje a 
multi-nacionale	riciklimi	dhe	paketimi.				

Aktualisht,	aktiviteti	i	riciklimit	ofron	vende	pune	për	katër	kryefamiljarë	nga	komuniteti	Romë	
në zonën e Kinostudios në Tiranë, përfshirë shoferin dhe tre grumbullues. Paga mujore prej  
15000	ALL	(150	USD)	është	burimi	kryesor	për	familjet	e	tyre.	Megjithatë,		Romani	Baxt	ende	
nuk mund të mbulojë sigurimet sociale dhe shoqërore të punonjësve të saj. 

Njohja	 e	 Romani	 Baxt	 nga	 komuniteti	 donator	 për	 projektin	 e	 riciklimit	 ka	 mundësuar	
organizatën të krijojë kontakte dhe të paraqes propozime për aktivitetet e tjera sociale që 
mund	të	përfitojnë	fëmijët	Romë.		

Si	tregohet	dhe	nga	Romani	Baxt,	përveç	rezultateve	të	drejtpërdrejta	të	arritura	nëpërmjet	
projektit të riciklimit, një numër i madh aktivitetesh i mbështetur nga donatorë të tillë si Fondi 
për Edukimin e Romëve, Terre des hommes, Cordaid etj, të orientuara në shkollimin e fëmijëve 
çoi	në	një	ulje	të	ndjeshme	të	numrit	të	 fëmijëve	që	 ishin	të	detyruar	të	 lypnin	në	Njësinë	
Administrative	Nr.4	-	Kinostudio,	komuniteti	i	Tiranës.	Romani	Baxt	thotë	se	në	vitin	2000,	
ishin 150 –	200	fëmijë	të	komunitetit	që	lypnin.	Kjo	shifër	u	ul	ndjeshëm	në	16	–	20	fëmijë	që	
lypin	aktualisht.	Fëmijët	që	shkuan	në	kopshte	dhe	u	integruan	në	sistemin	e	shkollave	publike	
kanë arritur të ndjekin shkollën dhe përtej klasës së 5të  që ishte dhe niveli më i lartë i arsimit 
të	fëmijëve	Romë,	veçanërisht	për	vajzat.			

Romani	Baxt	u	bë	gjithashtu	pjesë	e	organizatave	për	të	drejtat	e	fëmijëve	–	dhe	është	pjesë	e	
një	lëvizjeje	që	shkon	përtej	çështjeve	Rome,	kjo	i	jep	atyre	më	tepër	influencë	në	avokacinë	
që ofrojnë. 

Mbështetja	 e	 Tdh-së	 për	 të	 formësuar	 dhe	materializuar	 idetë	 e	 biznesit	 ishte	 kritike	 për		
Romani	Baxt.	Mbështetja	financiare	e	OJQ-ve	nëpërmjet	aktivitetit	të	tyre	ekonomik	është	
diçka	e	re	dhe	e	vështirë	në	kontekstin	shqiptar.	OJQ-të	nuk	kanë	qenë	të	përgatitura	dhe	nuk	
kanë	as	kapacitetin	të	drejtojnë	një	biznes	përkrah	aktiviteteve	të	tyre	sociale	ditore.	Kësaj	i	
shtohet dhe mungesa e fondeve për të ofruar konsultime dhe trajnime gjatë fazës së ngritjes 
së biznesit.

Individët	e	përfshirë	 ishin	një	faktor	kyç	për	rezultatet.	Stafi	kyç	 i	Tdh-së	dhe	më	vonë	një	

Rezultati më i Rëndësishëm

Romani Baxt ka vazhduar të ofrojë aktivitete edukuese për fëmijët me fondet që mblidhen 
nga aktivitetet e riciklimit. Përgjatë projektit, Romani Baxt pati mundësinë të kontribuonte 
në kampet verore për fëmijët Romë, aktivitetet për Ditën e Romëve dhe Vitin e Ri, të cilat 
u financuan pjesërisht nga të ardhurat e gjeneruara nga riciklimi. Deri tani, megjithëse të 
ardhurat janë modeste dhe shpenzimet janë të larta, në veçanti për karburantin, një pjesë 
e ardhurave tëmbledhura nga riciklimi është përdorur për të mbështetur kopshtin Romë me 
ushqime dhe ngrohje.

menaxher	 i	 	CAAP-it	 ishin	pika	kyçe	për	 shkak	 të	aftësive	 të	orientuara	ndaj	biznesit	dhe	
krijimit	 të	 lidhjeve,	 të	cilët	 i	pasqyruan	më	së	miri	dhe	pa	të	cilat	nuk	do	të	kishte	qenë	e	
mundur për një OJQ Rome.

Rekomandime për Romani Baxt
Përqasje Strategjike –	Duket	qartë	se	stafi	i	riciklimit	të	Romani	Baxt	e	njohin	tregun	e	
tyre	dhe	grupet	e	interesit	me	të	cilët	ata	punojnë	në	sektorin	publik	dhe	atë	privat;	megjithatë	
do	të	ishte	më	mirë	që	Romani	Baxt	të	zhvillonte	një	planifikim	të	disiplinuar,	afat	gjatë	dhe	
strategji	biznesi.	Kjo	do	t’i	ndihmonte	ata	të	paraqisnin	rastin	e	tyre	dhe	planet	në	një	model	
të mirë përcaktuar te donatorët dhe pranë autoriteteve shtetërore lokale dhe qendrore.

Përçimi i Energjisë –	Romani	Baxt	duhet	të	vazhdojë	të	marr	në	konsideratë	mundësitë	
e	ofruara	duke	punuar	me	shkollat.	Kjo	u	realizua	deri	në	një	farë	mase	në	fillim	të	projektit	
por	 u	 ndërpre	për	 shkak	 të	 shpenzimeve	që	duheshin	 për	 të	 kryer	mbledhjen	në	 shkollat	
individuale. Kjo mund të bëhet më mirë nëpërmjet një metode të organizuar dhe koordinuar 
me institucionet shtetërore, të tilla si Ministria e Arsimit dhe Sporteve, Ministria e Mjedisit dhe 
Bashkia e Tiranës, si dhe organizatat e tjera që kanë përvojë në marketing dhe mjedis.  Ideja do 
të	ishte	psh.	për	të	përcaktuar	një	datë	specifike	(ose	disa	ditë)	kur	shkollat	mund	të	fokusohen	
te riciklimi dhe të inkurajojnë fëmijët dhe prindërit nëpërmjet aktiviteteve interaktive për të 
sjell në shkollë libra, gazeta dhe materiale të tjera të riciklueshme. Një moment i mirë do të 
ishte fundi i vitit shkollor, përpara sezonit të Krishtlindjeve ose në ditën e Tokës, më 22 prill. 
Duke qenë se për Romani është e vështirë dhe ka shpenzime për të shkuar dhe mbledhur 
sasi letre nga shkolla individuale, do të ishte më e lehtë që të mblidheshin në të njëjtën ditë 
nga	 shkolla	 të	 ndryshme,	 duke	 ekonomizuar	 transportin	 dhe	 shpenzimet	 organizative.	 Për	
më	tepër,	Romani	Baxt	mund	t’i	shfrytëzojë	këto	ditë	për	të	promovuar	sloganin	“Redukto,	
ripërdor,	 riciklo”.	 Kjo	 strategji	mund	 të	 sjell	 të	 ardhura	 të	 reja	 dhe	 të	 përçojë	 energji	 në	
biznese,	ndërsa	kontribuon	në	mënyrë	indirekte	në	promovimin	e	Romani	Baxt	dhe	mundëson	
ndërveprimin	midis	fëmijëve	Romë	dhe	jo-Romë	në	një	mënyrë	më	argëtuese	dhe	tërheqëse.	

Llojshmëria – Duke qenë se është menduar që në biznes të përfshihet plastika dhe materiale 
të tjera ricikluse, duket se do të ketë nevojë për disa investime të mëdha. Ndërkohë Romani 
Baxt	mund	të	mendoj	se	si	të	maksimizoj	disa	burime	ekzistuese,	psh.	prodhimin	e	stilolapsave	
me materiale ambalazhi të ricikluara, ose të dizenjojë kuti të vogla për ambalazhet e dhuratave, 
etj.

Të parashikojë modele të reja dhe të punojë në mënyrë strategjike me Bashkinë 
–	Aktualisht	në	Shqipëri	dhe	në	kryeqytetin	e	saj,	Tiranë	nuk	ekziston	pothuajse	fare	ndarja	
e	mbetjeve.	Megjithatë	një	lëvizje	për	këtë	çështje	do	të	ishte	e	favorshme	për	Romani	Baxt	
dhe grumbulluesit e tjerë, ekziston gjithashtu mundësia që një biznes i madh mund të shpreh 
interesin	për	këtë	çështje.	Interesi	i	tyre	mund	të	jetë	një	kërcënim	për	RB-në.	Rrjedhimisht,	
është	e	rëndësishme	që	Romani	Baxt	të	bëhet	një	rast	për	përfitimet	sociale	dhe	ekonomike	
për	autoritetet	e	qeverisë	lokale	dhe	qendrore,	për	të	angazhuar	biznesin	social	Romë	për	çdo	
kontratë.		Romani	gjithashtu	ka	nevojë	për	të	planifikuar	një	strukturë	efektive,	të	mbështetur	
në	standarde	të	larta	të	etikës	së	biznesit	në	mënyrë	që	të	konkurrojë	dhe	të	jetë	partner	i	
zgjedhur nga bashkia ose furnitorët e tjerë të materialeve të riciklueshme. 

Anekset
Përmbledhje e Organizatave Zbatuese
Veprime të Përbashkëta kundër Varfërisë (CAAP) është bërë një organizatë e njohur në 
ofrimin e fuqizimit ekonomik për familjet e cenueshme; për të ndihmuar familjet dhe individët të 
dalin vetë nga varfëria. Është themeluar në tetor të vitit 2008 për të administruar Aktivitetet e 
Gjenerimit	të	të	Ardhurave,	përfshirë	projektin	e	mikro-kredisë	sësubvencionuartë	përshkruar	
më	sipër.	CAAP-i	ka	zhvilluar	një	program	trajnimi,	ortakëri	strategjike	dhe	modele	biznesi	që	
i ofrojnë shqiptarëve punëtor teknika dhe burime për të cilat kanë nevojë në ndërtimin e një 
jete më të mirë. Gjatë viteve të fundit ka qenë partnere me Terre des hommes (Tdh) për të 
ndihmuar rritjen e përhershme të standardit të jetesës të më tepër se 150 personave në vend; 
duke bashkërenduar punëtorët me punët, ka inkurajuar sipërmarrjet dhe ka lidhur familjet me 
shërbimet sociale. Në kuadrin e Projektit, Rrjeti për Mbrojtjen e Fëmijëve (CPSN), Terre des 
hommes	ka	bashkëpunuar	me	CAAP-in	për	të	zgjeruar	përfitimet	ekonomike	për	përfituesit	
dhe	për	t’iu	përgjigjur	nevojave	të	komunitetit	në	të	gjitha	zonat	ku	projekti	i	CPSN-së	ka	qenë	
aktiv.

Terre des hommes (Tdh) operon në Shqipëri që prej vitit 1993 dhe ka ngritur një rrjet 
mbrojtjeje	për	fëmijët.	Ndërhyrjet	e	saj	të	drejtpërdrejta	kanë	si	qëllim	konsolidimin	e	sistemit	
kombëtar të mbrojtjes së fëmijëve dhe ofrimin e një zgjidhjeje të plotë dhe afatgjate. Në vitin 
2013,	6,704	persona	përfituan	nga	aktivitetet	e	zhvilluara.

Në Shqipëri, mangësitë në masat e policisë, shërbimeve dhe burimeve pengojnë mbrojtjen 
integrale	të	fëmijëve	nga	keqtrajtimet,	shfrytëzimi,	braktisja	dhe	trafikimi.	Tdh-ja	po	punon	për	
të garantuar që mekanizmat mbrojtës për fëmijët të bëhen një pjesë integrale e institucioneve 
sociale dhe edukon komunitetet të veprojnë për të mirën e fëmijëve.

